
CAF-ek ingurumenaren eta 
langileen babesa enpresako 
helburu baten moduan 
onartzen ditu

Politika
Badakigu gure jarduerak arriskuak eragin ditzakeela pertsonen osasunean. Hori kontuan izanda 
eta CAF Taldeko Laneko Segurtasuneko eta Osasuneko (hemendik aurrera, LSO) Ikuspegiak 
ezarritakoaren arabera, prebentzio-kultura positiboa eraikiko dugu Zuzendaritzaren eta Aginte 
Lerroaren lidergoaren bidez eta pertsonen partaidetzarekin. Horren bidez, pertsonak autozainketaren 
eta gainerakoen zaintzaren adibide izango diren lanerako toki eta lan-ingurune seguruak eta 
osasungarriak mantenduko ditugu.

Horrez gain, badakigu gure jarduerak eraginak dituela ingurumenean. Hori dela eta, CAF Taldeak 
klima-aldaketaren aurkako estrategiak definitzeko konpromisoa hartu du bere gain honako ardatz 
hauen inguruan: karbono-isurpenak gutxitzea, energia berriztagarrien erabilera bultzatzea eta I+G+b 
arloan inbertitzea produktu eta teknologia jasangarriak garatu ahal izateko.

LSOko eta Ingurumeneko Sistemak mantentzeko eta hobetzeko konpromisoa hartu dugu eta, 
horretarako, gure Erakundearen helburuetan txertatu dugu, alde batetik, ingurumenaren babesa, eta 
bestetik, langileak eta azpikontratak lan-arriskuetatik babestea.

Zehazki, Zuzendaritzaren xedeak dira hauek: 
•  Prebentzioaren eta ingurumenaren kudeaketa enpresako jarduera eta erabaki guztietan txertatzea. 

Kudeaketa horrek prozesu teknikoak, lanaren antolaketa eta lan egiteko baldintzak bilduko ditu eta 
hierarkiako maila guztietan txertatu nahi da.

•  Prebentzio Kultura Positiboa eraikitzea Zuzendaritzaren eta aginte-lerroaren lidergoaren bidez, 
eta pertsonen kontsultarekin eta partaidetzarekin, LSOren kudeaketaren etengabeko hobekuntza 
sustatuta.

•  LSOren eta ingurumenaren kudeaketa enpresako jarduera eta erabaki guztietan txertatzea. Kudeaketa 
hori prozesu teknikoei, lanaren antolaketari eta lan egiteko baldintzei lotuta dago, eta hierarkiako 
maila guztietan txertatu nahi da.

• Lan-arriskuak desagerrarazteko edo murrizteko, laneko ingurune seguruak eta osasungarriak 
sortzeko, eta ingurumenari lotutako alderdi garrantzitsuak kontrolatzeko (bereziki, energiaren 
kontsumoa, atmosferarako igorpenak eta hondakinen sorrera) eta, hala dagokionean, minimizatzeko 
behar diren neurriak hartzea, baliabide naturalak zaintzeko helburuarekin.

• Enpresako jarduera eta ingurumena zaintzea bateragarri egiteko beharrezkoak diren neurriak hartzea; 
horretarako, etengabe hobetzeko irizpideak aplikatuko dira eta ingurumen-inpaktuaren murrizketa 
enpresako politikaren printzipio gisa hartuko da.

• LSO eta ingurumenaren babesarekin lotuta  aplikagarriak diren legezko eskakizunak eta erakundeak 
bere borondatez bere gain hartutako beste konpromiso batzuk betetzen direla bermatzea.

• Urtero zehaztea kudeaketa-sistemen garapena zehaztuko duten laneko segurtasun eta osasun arloko 
eta ingurumen arloko helburuak, eta hartutako neurriak aldian-aldian betetzen direla eta eragingarriak 
direla kontrolatzea, ezarritako helburuak bete direla bermatzeko.

•  Langileen parte-hartzea eta kontsulta bultzatzea eta, bereziki LSOrekin lotutako gaietan eta langile 
guztien artean LSOrekin eta ingurumenarekin lotutako kontzientzia sortzea haien jarduera kudeaketa-
sistemetako helburuekiko eta politikarekiko koherentea izan dadin.

•  Garraio arloko energia-kostuak hobetu ahal izateko produktu jasangarriak garatzea ahalbidetuko 
luketen teknologiak ezartzea eta oso eragingarriak diren mugikortasuneko alternatibak eskaintzea, 
pixkanaka ekodiseinuko metodologiak txertatuta.

• LSOko eta ingurumeneko kudeaketa-sistemen ezarpena bultzatzea azpikontratisten eta hornitzaileen 
artean negozioan ezarritakoaren arabera. 

Aipatutako helburuak lortzeko beharrezkoak diren giza baliabideak, baliabide materialak eta bestelako 
materialak jarriko dira erabilgarri.

